
Deliberà constituziun dal cumün fusiunà Scuol
Prüma radunanza cumünala dal nouv cumün

■ (anr/fa) La radunanza cumünala dal
cumün fusiunàScuol ha trattà il sbözda
sia constituziun. Ils preschaints han
proponü cun 89:9 vuschs da dar als es-
ters il dret da vuschar per dumondas
sün livel cumünal. La sala polivalenta da
Ftand’eira bainoccupada inmarcurdi sai-
ra. Bundant tschient votantas e votants da
tuot las ses fracziuns Ardez, Ftan,Guarda,
Scuol, Sent eTarasp han tut part a la prü-
ma radunanza cumünala davo la decisun
da fusiunar. «Insembel cunnos cusgliader,
il giurist e docent a la HTW Ursin Fetz
vain no capos chi fain part a la suprastanza
transitoria elavurà il sböz da la constitu-
ziun», ha salüdà il capo da Ftan Reto Pe-
dotti als preschaints. Ils oters commem-
bers da quista suprastanza sun RogerVulpi
da Guarda, Jonpeider Strimer d’Ardez,
Christian Fanzun da Tarasp, Jon Domenic
Parolini da Scuol edAlbertMayer da Sent.

«Var tschinch ons per realisar tuot»
Parolini chi presidiescha la suprastanza
transitoria ha declerà las incumbenzas da
quella: «Elavurar la constituziun e la le-
dscha d’impostas, preparar l’elecziun dal
capo sco eir coordinar e survagliar l’orga-
nisaziun dal nouv cumün sun nossas lez-

chas principalas.» Ch’els gnian accumpa-
gnats dal perit per fusiuns cumünalas Ur-
sin Fetz e daMax Poltéra da l’Uffizi chan-
tunal da cumüns. «I’s fa quint cun
tschinch ons fin cha’l cumün fusiunà
funcziuna.» Il sböz pella nouva constitu-
ziun cumünala as basa sco ch’el ha dit sül
model chantunal per constituziuns cu-
münalas. «Il contrat da fusiun sta süsom,
quel esa da resguardar cun far la constitu-
ziun», ha declerà Fetz. La radunanza cu-
münala s’ha pudü exprimer davart tuot ils
71 artichels dal sböz da constituziun. La
prüma jada es quai stat il cas pro l’artichel
7 chi regla il dret da vuschar.

Dret da vuschar fingià davo desch ons
Pro quel artichel vaiva preparà la supra-
stanza transitoria duos variantas: La prü-
ma d’eira da dar il dret a burgais svizzers
chi han cumpli il 18avel on e chi sun re-
gistrats i’l register da votants dal cumün.
La seguonda varianta prevezzaiva da dar il
dret da vuschar sün livel cumünal eir amo
als esters chi han permiss da domicil e chi
stan almain 10 ons sainsa interrumpziun
i’l cumün da Scuol (e fracziuns). «A Scuol
esa pel mumaint 1440 votants, esters cun
permiss C abitan qua 263 persunas», ha

infuormà Jon Domenic Parolini. Cun 89
vuschs schi e 9 vuschs na ha decis la radu-
nanza da propuoner a la cumünanza d’ur-
na chi decida davart la constituziunda dar
il dret da vuschar eir als esters illas ses
fracziuns dal cumün Scuol. La proposta
d’ün preschaint da pretender 15 ons in-
vezza da be desch ons es gnüda refüsada
cun 70:40 vuschs.

Prolungar ed istess
limitar temp d’uffizi

Discussiun haja dat eir pro l’artichel 10,
il «temp d’uffizi»: Il sböz da la constiziun
prevezza ün temp d’uffizi pels commem-
bers da las autoritats da cumün e dal capo
daquatter ons e limità sünmaximalmaing

trais periodas d’uffizi, dimena 12 ons. Ün
preschaint ha manià chi saja difficil da
chattar la glieud chi’s metta a disposiziun
pella lavur pel cumün. Perquai ha’l pro-
ponü da s-chassar la limita da 12 ons. Plüs
preschaints han però dit chi saja da
mantgnair quista limita.Daquel avis d’ei-
ra lamajorità dals preschaints: Cun 74:23
vuschs hana decis da propuoner da limitar
il temp d’uffizi sco fixà i’l sböz da la con-
stituziun. Cun 99:10 vuschs ha la radu-
nanza però proponü da prolungar il temp
d’uffizi dal capo sün 16 ons. Unanima-
maing ha decis la radunanza da fixar illa
constituziun cha las autoritats cumünalas
gnian saramantadas cun üna pitschna fe-
sta avant co entrar in uffizi. Discussiuns

hajadat eir amoprooters dals 71 artichels.
La radunanza cumünala a Ftan ha per fi-
nir deliberà la constituziun cumünala per
mans da la cumünanza d’urna. La votu-
maziun lasupra sco eir l’elecziun dal capo
es, sco cha Jon Domenic Parolini ha in-
fuormà, als 24 avuost. Als 28 settember es
l’elecziun da la suprastanza cumünala, dal
cussagl da scoula e da la cumischiun sin-
dicatoria ed als 30 november la votuma-
ziun davart la ledscha d’impostas.

Propostas per candidatas e candidats
pel post da capo dal nouv cumün Scuol
as poja inoltrar fin als 31 lügl pro l’actua-
riat da la suprastanza transitoria: Ma-
rianna Sempert, Chasa cumünala, 7550
Scuol.

La suprastanza transitoria Christian Fanzun (schn.), Jonpeider Strimer, Jon Domenic Parolini, Albert Mayer, Reto Pedotti e Roger Vulpi
cul sböz da la constituziun pel cumün fusiunà Scuol. FOTOS F. ANDRY

Jon Domenic Parolini (schn.) e’l consulent Ursin Fetz in discussiun cuort avant la radu-
nanza cumünala a Ftan.

